
ABSTRAK 

Kajian ini telah dilakukan adalah untuk menaksir kesan ekstrak Blumea balsamifera sarna 

ada mempunyai kesan secara in vitro sebagai agen antimikrob terhadap bakteria 

Staphylococcus aureus dan Escherichia coli serta terhadap kulat Candida albicans pada 

suhu, kepekatan dan jangka masa pendedahan yang berbeza. Kaedah yang digunakan 

dalam ujikaji antimikrob ini termasuklah pengiraan bilangan koloni mikroorganisma yang 

dihasilkan dalam unit pembentukkan koloni (UPK) dan pengukuran diameter zon 

perencatan bakteria terhadap suhu, kepekatan dan jangka masa pendedahan yang berbeza. 

Kepekatan ekstrak yang digunakan dalam ujian menentukan bilangan koloni pada kedua

dua suhu 28°C dan 4°C ialah 5%, 10% dan 15% (iii), manakala jangka masa pendedahan 

yang digunakan ialah 0 minit, 30 minit, 60 minit dan 100 minit. Dalam ujian menentukan 

diameter zon perencatan bakteria untuk mendapatkan nilai MIC pula, kepekatan ekstrak 

yang digunakan ialah 50 glml, 100 glml, 150 glm!, 200 glmI, 250 glm! dan 300 glm! pada 

kedua-dua suhu 28°C dan 4 °C serta jangka masa pendedahan ialah 12 jam, 24 jam dan 

48 jam. HasiI kajian membuktikan kemampuan kesan ekstrak tumbuhan B. balsamifera 

dalam merencatkan pertumbuhan bakteria dan kulat. Faktor kepekatan dan jangka masa 

yang berbeza memberikan kesan yang berbeza terhadap bilangan koloni dan saiz zon 

perencatan manakala faktor suhu pula tidak memberi kesan terhadap bilangan koloni dan 

saiz zon perencatan. Kepekatan ekstrak pada 15% (iii) pada masa 100 minit dan 300 glml 

pada masa 48 jam menunjukkan kesan perencatan mikrob yang paling ketara. 

ABSTRACT 

The study had been carried out to evaluate an effect of Blumea balsamifera extracts, 

whether it has sources of antimicrobial agent towards Staphylococcus aureus dan 

Escherichia coli and Candida albicans within differents temperatures, concentrations and 

periods of exposure. The method that had been used in this antimicrobial study included 

measured the colony of microorganism that been counted in UPK units and inhabition 

zone of bacteria towards differents temperatures, concentrations and periods of exposure. 

Concentrations of extract that been used in colony count tests for both temperatures of 28 

°C and 4 °C were 5%, 10% dan 15% (iii) with periods of exposure were 0 minutes, 30 

minutes, 60 minutes dan 100 minutes. In the measured the inhabition zone of bacteria 

tests for getting MIC value, the concentrations of extract were 50 glml, 100 glml, 150 

glrnl, 200 glml, 250 glml and 300 glml for both temperature of 28°C and 4 °C within 

periods of exposure were 12 hours, 24 hours and 48 hours. The study proved that B. 

balsamifera have been successfully in inhabite growth for both bacterial and fungal. 

Differents concentrations and periods of exposure give differents effects on totals of 

colonies and diameters of inhabition zone while temperature factor didn't gave any 

effects toward totals of colonies and diameters of inhabition zone. Extract concentrations 

for 15% (iii) within 100 minutes and 300 glrnl within 48 hours showed the considerable 

inhabition of microbe growth. 

BABl 

PENDAHULUAN 

1.1 Latar Belakang Kajian 

Masalah jangkitan atau penyakit kulit yang berpunca daripada mikroorganisma ini 

bermula sejak dari zaman dahulu lagi. Maka masyarakat di negara kita, terutamanya 

masyarakat luar bandar telah mula menggunakan pelbagai jenis ubat-ubatan herba dalam 

menyembuhkan penyakit tersebut. Ubat-ubatan herba ini diberikan oleh bomoh yang 

mengubati pesakit setelah pesakit dijampi dan ubatan herba tersebut pada kebiasaannya 

akan direbus untuk diminum aimya mahupun ditumbuk dan dilumurkan terus pada 

bahagian kulit yang tidak selesa. 

Ubatan tradisional ini boleh memberikan kesan farmakologi dan toksikologi yang 

sarna seperti ubatan Moden (Nik Aziz, 1982). Terdapat dua kelas bahan-bahan aktifyang 

terdapat dalam tumbuhan iaitu bahan aktif farmaseutikal dan bahan aktif fannakologi. 

Terdapat perbezaan antara kedua-dua kelas ini iaitu, bahan aktif fannaseutikal boleh 

menyebabkan pemendapan kimia atau perubahan-perubahan kimia lain dalam persediaan 

ubatan, manakala bahan aktif farmakologi pula berupaya menghalang keadaan-keadaan 

begini daripada berlaku (Tan, 1990). 

Terdapat sebatian yang boleh dijumpai pada semua bahagian tumbuhan. Walau 

bagaimanapun, terdapat sesetengah sebatian yang hanya terdapat pada bahagian tertentu 

sahaja pada tumbuhan. Sebagai contoh, alkaloid mitragyria boleh dijumpai pada bahagian 

daun dan tidak pada bahagian batang dan akar (Muhamad dan Mustafa, 1994). Oleh itu, 

dalam perubatan tradisional, hanya sesetengah bahagian pada tumbuhan sahaja yang 

digunakan dalam mengubati seseorang pesakit. Sebatian ini boleh dikelaskan kepada 

beberapa kelas yang major iaitu seperti alkaloid, flavonoid, terpenoid, quinones dan 

coumarin (Mllhamad dan Mustafa, 1994). 

Kajian terhadap tumbuhan ubatan seperti tumbuhan Sembong yang berasal dari 

kawasan borneo dalam bidang perubatan tradisional yang telah dilakukan, mjsa]nya untuk 

meredakan sakit kepala dan digunakan oleh perempuan yang lepas bersalin sebagai air 

mandian. Menurut Fazilatun et al. (2004), an tara kajian yang pernah dilakukan berkaitan 

dengan tumbuhan Sembong ini ialah penggunaan radikal bebas dalam mengesan aktiviti 

ekstrak organik daun Blumea balsamifera dan flavonoid tulen yang diasingkan daripada 

daun tumbuhan tersebut dengan menggunakan radikal I, I -diphenyl-2-picrylhydrazyl. 

Dalam kajian lain pula, Inula cappa tulen dinyatakan mempunyai germakranolide yang 

diketahui dan tidak diketahui yang dikaitkan dengan ineupatorolide dan juga 2,3-

dihydroxy-9-angelosigermakra-4-en-6, I2-olide yang barn, hasil koleksi lnula cappa yang 

mana hanya menghasilkan flavone pula telah mengesahkan ia sebagai Blumea 

balsamifera (Goswami et aI., 1984). 

Bakteria yang hjdup pada pennukaan kulit terdiri daripada dua jerus, iaitu jenis 

sementara dan jenis tetap. Bakteria yang menetap pada kulit membentuk: flora yang lebih 

stabil dan tahan terhadap detergen atau germisid, misalnya Staphylococcus aureus 

berbanding dengan jenis yang sementara, iaitu Escherichia coli (Mitscherlich dan Marth, 

] 984). Kebanyakan mikroorganisma yang hidup pada permukaan kulit seperti bakteria 

adalah daripada kumpulan bakteria Gram-positif berbanding kumpulan bakteria Gram-

negatif kerana faktor persekitaran yang sesuai seperti nilai pH yang di an tara 4 dan 6 serta 

kelembapan kulit yang rendah. 

Sel bakteria pada kebiasaannya mempunyai struktur morfologi seperti kapsul yang 

merupakan struktur terluar pada sel bakteria dan ia terdiri daripada polisakarida atau 

polipeptida atau kedua-duanya sekali. Lapisan bahan berlendir yang terdapat pada kapsul 

bakteria ini mampu menahan kesan eksternal seperti haba, cahaya, radiasi dan bahan 

kimia. lni bagi supaya bakteria patogenik ini dapat hidup lebih lama (Ho, 2000). Di 

samping itu, sel bakteria juga mengandungi flagelum, filamen axial, fimbril dan dinding 

sel. 

Pada kebiasaannya, ahli botani menggunakan nama atau istilah fungus bagi suatu 

situasi untuk memasukkan semua ahli alam tumbuhan yang mana tidak mempunyai 

batang, akar, daun atau klorofil (Alexopoulos, 1952). Dengan ketiadaan klorofil ini maka 

terdapat sesetengah kulat yang hidup pada permukaan kulit manusia sarna ada secara 

langsung atau tidak langsung untuk mendapatkan makanan. 

Kebanyakan kulat adalah multiselular, termasuklah jenis kulat yang ringkas. 

Kebanyakan kulat membentuk filamen semasa pertumbuhannya yang dikenali sebagai 

hifa, yang mana selalunya mengeluarkan cabang secara bebas dan berbelit-belit untuk 

membentuk segumpaian jisim yang dinamakan rniselium. Kulat parasit ini membentuk 

hifa yang keeil yang bertujuan untuk menembusi bahagian epidermis perumah dan 

seterusnya ia akan membuka tisu intemalnya untuk menyerang perumah. Parasit obligat 

merupakan parasit yang perlu tumbuh di atas organisma yang lain, membentuk haustoria 

yang diubahsuai daripada bifa supaya dapat menembusi sel perumah yang hidup dan 

mengambil keperluan asas daripada sel perumah tanpa membunuh perumah tersebut 

(Stevenson, 1970). 

Menurut Madigan et al. (2003), istHah antirnikrob berrnaksud membahayakan 

mikroorganisma dengan membunuh atau menyekat pertumbuhan mikroorganisma 

tersebut, manakala agen antimikrob pula bermaksud bahan kimia yang dapat membunuh 

atau menyekat pertumbuhan mikroorganisma. Tumbuhan Blumea balsamifera 

mengandungi flavonoid, yang mana dilaporkan mempunyai kesan antimikrob, 1m 

bermaksud tumbuhan herba lni mampu bertindak sebagai agen antimikrob. 

1.2 OBJEKTIF 

Kajian ini dilakukan dengan berdasarkan objektif seperti yang berikut: 

1. Menaksir ekstrak Blumea balsamifera mempunyai kesan in vitro antibakteria dan 

antikulat. 

2. Menentukan kesan ekstrak Blumea balsamifera pada suhu yang berbeza, kepekatan 

yang berbeza dan jangka masa pendedahan yang berbeza terhadap bakteria dan kulat. 

Hipotesis kajian ini ialah berkaitan dengan tumbuhan Blumea balsamifera mempunyai 

kesan antibakteria and antikulat. 

1.3 JUSTIFIKASI 

Kepentingan ujikaji ini dilakukan adalah bagi menentukan keberkesanan ekstrak 

tumbuhan Blumea balsamifera dalam aktiviti antibakteria dan antikulat. lni kerana 

tumbu..ian un dikatakan dapat mengurangkan kesakitan dan kesenakan yang dialami oleh 

pesakit, mengalakkan pengeluaran pduh, mengurangkan kesakitan pada bahagian dada, 

bahagian kepala dan juga bahagian send! serta mengurangkan kesan hipertensi, insomnia 

dan penyakit kulit. Pelbagai pembolehubah seperti ke~n f; uhu yang berbeza, kepekatm 

yang berbeza dan jangka mas a pendedahan yang berbcza terhadap bakteria dan kulnt 

dig-,-maka~ dala:.-n uj i !"~j i im, ini bagi menentukan takat suhu, kepekatan dan jangka masa 

pendedahan yang optimum dalam memberi kesan :!!!tibakteria dan !!"T},tiku!2~. 

BAB2 

ULASAN PERPUSTAKAAN 

2.1 TUMBUHAN Blumea balsamifera 

Zhari et al. (1999) menyatakan bahawa dalam bahasa Melayu nama tumbuhan Sembong 

ini disebut sebagai pokok Capa, Cepa, Telinga kerbau dan Sembong. Mambong (Than), 

Susuoh (Bidayuh), Urok Bung (Kayan), Dun Supiro (Kiput), Keymabo (Selakau) dan 

Tawawo (Dusun). Kesemua ini merupakan nama vernakular pokok herba yang dikaji atau 

nama spesifiknya iaitu Blumea balsamifera (Foto 2.1), tumbuhan ini merupakan sejenis 

pokok herba renek yang boleh tumbuh di tempat terbuka, di tempat yang agak terlindung, 

di tepi sungai, tanah pertanian, kawasan tempat kediaman, pada tanah berpasir atau tanah 

yang agak basah pada ketinggian 2,200 m di atas permukaan laut (Foto 2.2) (Achyad dan 

Rasyidah., 2000). Ia juga biasa dijumpai di kawasan padang rumput yang terbuka pada 

bahagian bawah dan pertengahan altitud. Tumbuhan ini boleh didapati di beberapa negara 

seperti Malaysia, banjaran Himalaya hinggalah ke Filipina (Zhari et al., 1999). 

Foto 2.1 Tumbuhan herba Blumea balsamifera. 20 cm 
I I 

Foto 2.2 Tumbuhan herbaBlumea balsamifera pada kawasan ekologinya 

yang terletak di semak: sarnun yang terlindung. 10cm 
I 

8 

Berikut adalah pengelasan Blumea balsamifera 

Alam : Plantae - Tumbuhan 

Sub-alam : Tracheobionta - Tumbuhan bervaskular 

Superdivisi : Spermatophyta - Tumbuhan berbiji 

Divisi : Magnoliophyta - Tumbuhan berbunga 

Kelas : Magnoliopsida - Dikotiledon 

Sub-kelas : Asteridae 

Order : Asterales 

Famili : Asteraceae - Famili aster 

Genus : Blumea 

Spesies : Blumea balsamifera 

